
The Academy of Language Studies, Universiti Teknologi MARA (UiTM) Kedah 
branch is proud to present the first issue of its e-magazine, The Epitome, as 
our focus to highlight our commitment to contribute to the areas of creative 
writing.

THE EPITOME aims to provide a platform for writers, educators, academicians, 
poet, and researchers to share their ideas, findings, knowledge, and 
experience, particularly on various creative writing genres - personal essays, 
poetry, short stories, songs, movie scripts, plays, and innovative projects in four 
different languages ( English, Bahasa Melayu, Mandarin, and Arabic).

SYNOPSIS

Dear readers,  

It is with great pleasure and immense pride that we, the Academy of 
Language Studies at Universiti Teknologi MARA (UiTM) Kedah branch, extend 
our warmest welcome to all writers and readers to honor all 127 artistic 
masterpieces.  This is indeed a tremendous achievement to commemorate 
our debut.

We are privileged to offer the platform for the writers to show their talents in 
creative writing in this magazine, which serves as a testament to our 
commitment to the area of personal essays, poetry, short stories, songs, movie 
scripts, plays, and innovative projects.  Their invaluable contributions and 
unwavering commitment to academic excellence have played a vital role in 
shaping this magazine.

Thank you.

Best regards,

Editorial Board

EDITOR’S NOTE

Menara gading merupakan institusi yang 
melahirkan mahasiswa dan mahasiswi 
berkaliber yang mampu berfikir secara matang 
dan kritis serta bersiap siaga menempuh alam 
pekerjaan. Namun, apalah kejayaan 
graduan-graduan ini tanpa kehadiran insan 
yang bergelar pensyarah di sebalik tabir setiap 
langkah mereka.

Pensyarah didefinisikan sebagai golongan 
pendidik atau ilmuan yang berkemahiran dan 
berkepakaran tinggi dalam sesuatu bidang. 
Tugas hakiki pensyarah ini bukan sahaja 
terletak kepada penyampaian dan perkongsian 
ilmu bersama pelajarnya semasa syarahan 
kuliah, tetapi juga bimbingan di dalam aspek 
tutorial, latihan makmal dan sebagainya. 

Namun begitu, pelbagai tugasan lain yang perlu 
digalas meliputi pelbagai peranan lain yang 
perlu dilaksanakan seperti menjalankan 
penyelidikan, menghasilkan buku, projek 
kemasyarakatan, penyeliaan tesis, perundingan 
dan pelbagai lagi. Disamping kesemua tuntutan 
tugasan tersebut, tanggungjawab untuk 
menerapkan dan menanam sifat-sifat terpuji 
dalam pembentukan mahasiswa/mahasiswi 
menjadi seorang insan yang berintegriti tinggi 
dan berwibawa dalam menghadapi dunia luar 
adalah juga menjadi tanggungjawab para 
pensyarah.

Sambutan hari guru yang lalu mengingatkan 
kita kepada kegigihan seluruh warga pendidik 
yang tanpa mengira penat lelah menyampaikan 
ilmu sehabis baik dan seikhlas yang mungkin. 
Walau bagaimanapun, usaha dan kegigihan ini 
kerap kali dipandang enteng dan sering tidak 
dihargai. Malah lebih menyedihkan, bila 
kegigihan dalam mendidik ini 
diperkotak-katikkan. Hakikatnya, setiap jerih 
pengorbanan di sebalik tabir, demi 
memperjuangkan masa depan anak bangsa ini, 
tidak pernah diambil peduli. Hanya dipandang 
sebelah mata, malah mungkin terus dibutakan 
mata dan dipekakkan telinga bilamana 
berbicara perihal pengorbanan tanpa henti 

seorang insan bergelar pendidik ini.

Misalnya, dalam menghadapi zaman pasca 
pandemik dan berteknologi tinggi ini, 
pensyarah juga perlu mahir dalam pembuatan 
video mengajar serta platfom-platfom 
pengajaran dan pembelajaran (P&P) digital di 
dalam talian. Dengan keluk pembelajaran 
‘learning curve’ yang tinggi disamping mendidik 
mahasiswa pada masa kini kian mencabar. 
Pelbagai rintangan pengaruh media sosial perlu 
dihadapi mengakibatkan mahasiswa kini 
mudah menerima pelbagai fakta yang sering 
disalah erti dan bersifat berat sebelah (‘bias’) 
tanpa usul periksa, ini mengakibatkan 
pensyarah sering dihukum dan dikritik dengan 
pelbagai tohmahan dari pihak luar.

Menurut Laporan World Economic Forum (WEF) 
“Pandemials: Youth in an Age of Lost 
Opportunity” menyatakan isu belia kini diuji 
dengan rintangan berat yang meliputi 
kesenjangan digital, keganasan, pengangguran, 
keciciran pelajaran, kesihatan mental dan 
kemiskinan. Laporan itu juga menunjukan 80% 
belia mengalami kemorosotan kesihatan 
mental semasa pandemik yang mengakibatkan 
mereka menjadi ‘double lost generation of the 
21st century’. Manakala, pelbagai faktor lain 
yang dilaporkan di media massa mengenai 
cabaran graduan kini yang memilih pekerjaan 
lebih fleksibel dalam ‘gig economy’, 
penjenamaan peribadi di media sosial, dan 
kadar pengangguran yang masih di tahap tidak 
menentu.

Rentetan itu, sebuah resolusi strategik yang 
tuntas harus dilaksanakan dengan 
mewujudkan ruang kerjasama merentasi  
kepakaran dan ideologi yang cakna kepada 
keciciran mahasiswa/mahasiswi kini yang 
semakin ketara. Masa depan pendidikan 
mereka kini adalah tanggungjawab bersama. 
Pelbagai inisiatif mengeratkan hubungan 
pensyarah dan pelajar boleh dilaksanakan bagi 
meniup kembali semangat 
mahasiswa/mahasiswi dengan mengembalikan 

aktiviti sosial yang melibatkan lawatan 
akademik, aktiviti persatuan, aktiviti luar kuliah 
seperti sukan, hari keluarga, program 
kemasyarakatan dan keusahawanan dan 
lain-lain. Sifat-sifat ‘people skill’ perlu disemai 
semula agar dapat memberi pengalaman 
bermakna bagi mereka kelak.

Sistem pendidikan merupakan tunjang kepada 
pembangunan modal ekonomi dan sosial 
negara. Dengan hanya berbekalkan ilmu 
pengetahuan sahaja tidak mencukupi, namun 
harus disemaikan kemahiran nilai-nilai murni 
dalam menjaga hubungan sesama manusia. 
Tugas seorang pensyarah bukanlah satu 
kerjaya yang mudah, pelbagai beban kerja dan 
kesibukan yang tidak sering dipamerkan dan 
dihargai sesetengah pihak luar. Pelbagai 
rintangan dan cabaran perlu dihadapi terutama 
dalam mendidik mahasiswa pada masa kini. 
Adakalanya perlu mengorbankan masa dan 
tenaga di luar tugas demi membentuk 
mahasiswa yang mampu menghadapi cabaran 
di masa hadapan.

Dr Sheikh Ali Azzran1, Dr Farrah Zuhaira Ismail2
Fakulti Senibina, Perancangan dan Ukur, UiTM Shah Alam1

sheikhali@uitm.edu.my1

